
SI OU GEN DWA POU W TRAVAY

PA KITE PÈSONN RETIRE L NAN MEN W
S i ou gen konpetans, eksperyans, ak dwa legal

pou w travay, estati sitwayènte oswa estati
imigrasyon ou pa ta dwe yon obstak pou ou.

Kote ou fèt oswa nenpòt lòt aspè nan orijin nasyonal
ou pa ta dwe yon obstak non plis. Yon pati nan lwa
imigrasyon Etazini pwoteje travayè ki gen otorizasyon
legal pou travay kont diskriminasyon ki baze sou
estati sitwayènte yo ak orijin nasyonal yo. Ou ka li lwa
sa a nan 8 U.S.C. § 1324b.

Seksyon Dwa Imigran ak Anplwaye yo (IER) ka ede w
si yon anplwayè trete w enjisteman an vyolasyon
lwa sa a.

Lwa IER fè aplike a se 8 U.S.C. § 1324b. Règleman pou
lwa sa a yo nan 28 C.F.R. Pati 44.

Rele IER si yon anplwayè:

Pa anboche w oswa revoke w akoz orijin nasyonal ou
oswa estati sitwayènte ou (sa ka vyole yon pati nan
lwa a, nan 8 U.S.C. § 1324b(a)(1))

Trete w enjisteman pandan l ap verifye dwa ou pou
travay Ozetazini, tankou lè l ap ranpli Fòm I-9 la oswa
lè l ap itilize E-Verify (sa ka vyole lwa a, nan 8 U.S.C. §
1324b(a)(1) oswa (a)(6))

Pran revanj sou ou paske w ap defann dwa ou pou
travay jan lwa sa a pwoteje l (lwa a entèdi revanj, nan
8 U.S.C. § 1324b(a)(5))

Lwa a ka konplike. Rele IER pou jwenn plis
enfòmasyon sou pwoteksyon kont diskriminasyon ki
baze sou estati sitwayènte ak orijin nasyonal.

Seksyon Dwa Imigran ak Anplwaye yo (IER)

www.justice.gov/ier

Depatman Jistis Etazini, Divizyon Dwa Sivil, Seksyon Dwa Imigran ak
Anplwaye yo, janvye 2019

Dokiman konsèy sa a pa yon desizyon final ajans lan, li pa gen okenn efè legal ki obligatwa, e li pa gen fòs oswa efè lwa. Depatman an ka anile oswa modifye dokiman an jan li jije l, an akò ak lwa ki aplikab
yo. Dokiman konsèy Depatman an, ansanm ak dokiman sa a, pa kreye okenn responsablite legal moun ka fè respekte pi lwen pase sa lwa, règleman, oswa desizyon tribinal ki obligatwa yo egzije. Pou plis
enfòmasyon, gade « Memorandum for All Components: Prohibition of Improper Guidance Documents » (Memorandòm pou Tout Konpozan yo: Entèdiksyon Dokiman Konsèy ki Pa Apwopriye), Pwokirè
Jeneral Jefferson B. Sessions III, 16 novanm 2017.


